ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ
մարտի 2017 թվականի N     -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՆՈՅԵՄԲԵՐԻ 3-Ի N 1122-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2016 թվականի նոյեմբերի 3-ի «Սոցիալապես անապահով ընտանիքների կողմից սպառվող բնական գազի և էլեկտրական էներգիայի սակագների նվազմանն ուղղված միջոցառումների մասին» N 1122-Ն որոշումը լրացնել 2.1 - 2.5-րդ կետերով հետյալ բովանդակությամբ.

«2.1. Հայաստանի Հանրապետության աշխատանքի և սոցիալական հարցերի նախարարին` սոցիալապես անապահով ընտանիքների էլեկտրոնային ցուցակը (ամիսը, սոցիալական աջակցության տարածքային գործակալության կամ բաժնի ծածկագիրը, ընտանիքի սոցիալական անձնագրի համարը, հասցեն, դիմողի ազգանունը, անունը, հայրանունը, անձնագրի սերիան և համարը, հանրային ծառայությունների համարանիշը կամ այն չունենալու մասին տեղեկանքի համարը, բաժանորդի քարտի համարը և ընտանիքի անապահովության միավորը)` մինչև տվյալ ամսվա 25-ը տրամադրել. 

1) «Գազպրոմ Արմենիա» փակ բաժնետիրական ընկերությանը.

2) «Հայաստանի էլեկտրական ցանցեր» փակ բաժնետիրական ընկերությանը.

3) Հայաստանի Հանրապետության մարզպետներին, Երևանի քաղաքապետին, Գյումրու, Վանաձորի, Արարատի և Ջերմուկի  համայնքների ղեկավարներին:

2.2. Սահմանել, որ սույն որոշման 2.1 կետով սահմանված կարգով տրամադրված ցուցակներում ընդգրկված ընտանիքների կողմից սպառած բնական գազի և էլեկտրական էներգիայի դիմաց սահմանված նվազ սակագները կիրառվում են տրամադրված ցուցակում նշված ամսվա համար:

2.3 Առաջարկել «Գազպրոմ Արմենիա» փակ բաժնետիրական ընկերության տնօրենին` Հայաստանի Հանրապետության աշխատանքի և սոցիալական հարցերի նախարարությանը տրամադրել սույն որոշման 2.1 կետով սահմանված կարգով տրամադրված ցուցակներում ընդգրկված ընտանիքների համար սահմանված նվազ սակագնով հաշվարկը կատարած լինելու, ինչպես նաև բնական գազի 600 խորանարդ մետր քանակը սպառելու հանգամանքի մասին տվյալները (էլեկտրոնային)` մինչև ցուցակներում նշված ամսվան հաջորդող ամսվա 25-ը:

2.4. Առաջարկել «Հայաստանի էլեկտրական ցանցեր» փակ բաժնետիրական ընկերության տնօրենին` Հայաստանի Հանրապետության աշխատանքի և սոցիալական հարցերի նախարարությանը տրամադրել սույն որոշման 2.1 կետով սահմանված կարգով տրամադրված ցուցակներում ընդգրկված ընտանիքների համար էլեկտրական էներգիայի համար սահմանված նվազ սակագնով հաշվարկ կատարած լինելու հանգամանքի մասին տվյալները (էլեկտրոնային)` մինչև ցուցակներում նշված ամսվան հաջորդող ամսվա 25-ը:

2.5. Հանձնարարել Հայաստանի Հանրապետության մարզպետներին և առաջարկել Երևանի քաղաքապետին, Գյումրու, Վանաձորի, Արարատի և Ջերմուկի համայնքների ղեկավարներին` սոցիալական աջակցության տարածքային գործակալությունների (բաժինների) միջոցով
1) սույն որոշման 2.1 կետով սահմանված կարգով տրամադրված ցուցակներում ընդգրկված ընտանիքների տվյալները ճշտել «Գազպրոմ Արմենիա» փակ բաժնետիրական ընկերության և «Հայաստանի էլեկտրական ցանցեր» փակ բաժնետիրական ընկերության ներկայացուցիչների հետ.

2) հայտնաբերված տեխնիկական սխալների ուղղումն ապահովել մեկ աշխատանքային օրվա ընթացքում:»: 

2. Հայաստանի Հանրապետության աշխատանքի և սոցիալական հարցերի նախարարին` սոցիալապես անապահով ընտանիքների տվյալները տրամադրել «Գազպրոմ Արմենիա» և «Հայաստանի էլեկտրական ցանցեր» փակ բաժնետիրական ընկերությունների հետ համաձայնեցված ձևաչափով:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2017 թվականի հունվարի 1-ից հետո ծագած հարաբերությունների վրա: 
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՆՈՅԵՄԲԵՐԻ 3-Ի N1122-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
	Իրավական ակտի հիմնավորումը

	1.
	Անհրաժեշտությունը

	
	ՀՀ կառավարության 2016թ. նոյեմբերի 3-ի N 1122-Ն որոշմամբ սահմանվել է, թե ո՞ր ընտանիքներն են համարվում սոցիալապես անապահով բնական գազի և էլեկտրաէներգիայի մեղմացված սակագներից օգտվելու տեսանկյունից: 

	2.
	Ընթացիկ իրավիճակը և խնդիրները

	
	ՀՀ կառավարության 2016թ. նոյեմբերի 3-ի N 1122-Ն որոշմամբ, սակայն չի սահմանվել, թե ինչ մեխանիզմով պետք է «Գազպրոմ Արմենիա» ՓԲԸ-ը և «Հայաստանի էլեկտրական ցանցեր» ՓԲԸ-ը խմբորոշեն սոցիալապես անապահով ընտանիքներին և նրանցից` տրամադրված կոմունալ ծառայության համար գանձեն սահմաված մեղմ սակագնով հաշվարկված գումարը: 

	3.
	Կարգավորման նպատակը և բնույթը

	
	Որոշման նախագծով սահմանվում է «Գազպրոմ Արմենիա» ՓԲԸ-ին և «Հայաստանի էլեկտրական ցանցեր» ՓԲԸ-ին սոցիալապես անապահով ընտանիքների տվյալների տրամադրող մարմինը, տվյալների փոխանակման ժամկետները, ինչպես նաև գործընթացի վերահսկման մեխանիզմները: 

	4.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներում մասնակցել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը:


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՆՈՅԵՄԲԵՐԻ 3-Ի N1122-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
--------------------------------------------------------------------------------------------------------------
ՀՀ կառավարության «Հայաստանի Հանրապետության կառավարության 2016 թվականի նոյեմբերի 3-ի N1122-Ն որոշման մեջ լրացում կատարելու մասին» որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՆՈՅԵՄԲԵՐԻ 3-Ի N1122-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
-------------------------------------------------------------------------------------------------------------- 

ՀՀ կառավարության «Հայաստանի Հանրապետության կառավարության 2016 թվականի նոյեմբերի 3-ի N1122-Ն որոշման մեջ լրացում կատարելու մասին» որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա: 

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՆՈՅԵՄԲԵՐԻ 3-Ի N1122-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 06.03.2017թ. N       01/14/3394-17
	1/ Նախագծի անվանման մեջ <փետրվարի> բառն անհրաժեշտ է փոխարինել <մարտի> բառով՝ հաշվի առնելով <Իրավական ակտերի մասին> ՀՀ օրենքի 39-րդ հոդվածի պահանջները:


	Ընդունվել է:
	Նախագիծը խմբագրվել է:

	
	2/ Նախագծի 2.2 և 2.3 կետերում <ընկերությանը> բառն անհրաժեշտ է փոխարինել <ընկերության տնօրենին> բառերով:
	Ընդունվել է:
	Նախագիծը խմբագրվել է:

	ՀՀ Էներգետիկ ենթակառուցվածքների և բնական պաշարների նախարարություն22.03.2017թ. N          01/19.1/1549-17
	դիտողություններ և առաջարկություններ չունի:
	Ընդունվել է ի գիտություն:

	

	ՀՀ Էներգետիկ ենթակառուցվածքների և բնական պաշարների նախարարություն27.02.2017թ. N         01/19.1/1045-17
	Հաշվի առնելով, որ նախագծով սահմանվող գործընթացն իրականացնողները «Գազպրոմ Արմենիա» և «Հայաստանի էլեկտրական ցանցեր» ՓԲԸ-ներն են, համակարծիք ենք վերջինիս ներկայացրած առաջարկություններին` նախագծում հետևյալ լրացումները կատարելու վերաբերյալ.

1. Նախագծի 1-ին կետում.

1) ավելացնել «2.1 կետի» 4-րդ ենթակետ` հետևյալ բովանդակությամբ.

«4) «Գազպրոմ Արմենիա» և «Հայաստանի էլեկտրական ցանցեր» փակ բաժնետիրական ընկերություններին` սույն որոշման 2.1 կետով սահմանված կարգով ստացված ցուցակներում ընդգրկված սոցիալապես անապահով ընտանիքների համար նվազ սակագները կիրառել տվյալ ամսվա 1-ից:»,
	Ընդունվել է:
	Նախագիծը խմբագրվել է:

	
	2) ավելացնել «2.5 կետ» ենթակետ` հետևյալ բովանդակությամբ.

«2.5. Հայաստանի Հանրապետության աշխատանքի և սոցիալական հարցերի նախարարին` համաձայնեցնելով Հայաստանի Հանրապետության մարզպետարանների, Երևանի քաղաքապետարանի, Գյումրու, Վանաձորի, Արարատի և Ջերմուկի համայնքների, «Գազպրոմ Արմենիա» և «Հայաստանի էլեկտրական ցանցեր» փակ բաժնետիրական ընկերությունների հետ ____ օրյա ժամկետում հաստատել փոխհարաբերությունների ընթացակարգ, որով կսահմանվեն սոցիալապես անապահով ընտանիքների ցուցակների նույնականացման, հայտնաբերած տեխնիկական սխալների ուղղման և ուղղված ցուցակներում ներառված սոցիալապես անապահով ընտանիքներին տրվող նվազ սակագները կիրառելու ժամկետների գործընթացները:»:
	Ընդունվել է:
	Նախագիծը խմբագրվել է:

	ՀՀ ֆինանսների նախարարություն 13.02.2017թ. N      01/83-1/2154-17
	դիտողություններ և առաջարկություններ չունի:
	Ընդունվել է ի գիտություն:

	

	ՀՀ տարածքային կառավարման և զարգացման նախարարություն 13.02.2017թ. N       01/15․1/716-17
	առաջարկություններ ու դիտողություններ չունի:


	Ընդունվել է ի գիտություն:
	

	ՀՀ Էներգետիկ ենթակառուցվածքների և բնական պաշարների նախարարություն09.02.2017թ. N        03/19.1/668-17
	«Հայաստանի Հանրապետության կառավարության 2016 թվականի նոյեմբերի 3-ի №1122-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետ՝ նախագիծ) ՀՀ էներգետիկ ենթակառուցվածքների և բնական պաշարների նախարարությունը կարծիքի է ներկայացրել «Հայաստանի էլեկտրական ցանցեր» («ՀԷՑ» ՓԲԸ) և «Գազպրոմ Արմենիա» ՓԲԸ-ներին` հաշվի առնելով, որ նախագծով սահմանվող գործընթացը վերաբերվում է  վերջիններիս: 

Մեր տեղեկությամբ, որոշման նախագիծը Ձեր կողմից նույնպես կարծիքի է ներկայացվել «ՀԷՑ» և «Գազպրոմ Արմենիա» ՓԲԸ-ներին: 

ՀՀ էներգետիկ ենթակառուցվածքների և բնական պաշարների նախարարությունում ս.թ. փետրվարի 8-ին Ձեր նախարարության և «ՀԷՑ» ՓԲԸ-ի ներկայացուցիչների մասնակցությամբ աշխատանքային կարգով քննարկվել է որոշման նախագիծը և հաշվի առնելով, որ «ՀԷՑ» ՓԲԸ-ն ունի որոշման նախագծի դրույթներից տարբերվող և/կամ դրանց լրացնող առաջարկություններ (տեղեկատվական տվյալների փոխադարձ տրամադրման գործընթացի կազմակերպման վերաբերյալ), առաջարկում ենք.

որոշման նախագծում ավելացնել դրույթ, որով կհանձնարարվի ՀՀ աշխատանքի և սոցիալական հարցերի նախարարությանը` «Հայաստանի էլեկտրական ցանցեր» ՓԲԸ-ի հետ և «Գազպրոմ Արմենիա» ՓԲԸ-ի հետ փոխհամաձայնեցնել անապահով ընտանիքների համար սահմանված` էլեկտրաէներգիայի և բնական գազի նվազ սակագների կիրառման կարգեր, որտեղ մանրամասն սահմանված կլինեն կողմերի գործողությունները, փոխանակվող տեղեկատվական տվյալները, ժամկետները:
	Ընդունվել է:
	Նախագիծը խմբագրվել է:

	«Գազպրոմ Արմենիա» ՓԲԸ 07.02.2017թ. N       01-27/429
	նախագծի 2.4 կետի 2) ենթակետում «անհապաղ» բառը առաջարկում ենք փոխարինել «մեկ աշխատանքային օրվա ընթացքում» բառերով: 
	Ընդունվել է:
	Նախագիծը խմբագրվել է:

	«Հայաստանի էլեկտրական ցանցեր» ՓԲԸ 07.02.2017թ. N       05-ԿՀ 04/359
	«Հայաստանի Հանրապետության կառավարության 2016 թվականի նոյեմբերի 3-ի N1122-Ն որոշման մեջ լրացում կատարելու մասին» ՀՀ կառավարության որոշման նախագծում  առաջարկում ենք հաշվի առնել հետևյալ դրույթները.

1) ՀՀ աշխատանքի և սոցիալական հարցերի նախարարությանը՝ մինչև յուրաքանչյուր  ամսվա 20-ը ներկայացնել  «Հայաստանի էլեկտրական ցանցեր» փակ բաժնետիրական ընկերությանը հաջորդ ամսվա կիրառելի սոցիալապես անապահով ընտանիքների ցանկերը,
	Չի ընդունվել, քանի որ տեխնիկական պատճառներով  իրատեսական է  սոցիալապես անապահով ընտանիքների ցուցակը (էլեկտրոնային) տրամադրել մինչև տվյալ ամսվա 25-ը: 


	

	
	2)այն դեպքում, երբ  «Հայաստանի էլեկտրական ցանցեր» ՓԲԸ բաժանորդը ճանաչվում է սոցիալապես անապահով կամ դադարում է այդպիսին լինելուց, արտոնյալ սակագնից օգտվելու իրավունքը վերջինիս տրամադրվում է կամ դադարում գործել համապատասխան ամսվա 1-ից,,
	Չի ընդունվել:  «Հայաստանի էլեկտրական ցանցեր» ՓԲԸ-ին մինչև տվյալ ամսվա 25-ը տրամադրվելու է այդ ամսին նվազ սակագներ հաշվարկելու համար սոցիալապես անապահով ընտանիքների ամբողջական ցուցակը: 
	

	
	3) «Հայաստանի էլեկտրական ցանցեր» փակ բաժնետիրական ընկերությանը՝ երկօրյա ժամկետում նույնականացնելով սոցիալապես անապահով ընտանիքների ցուցակում ընդգրկված բաժանորդական հաշվառման քարտերը Ընկերության տվյալների բազայում առկա բաժանորդական հաշվառման քարտերի հետ, վերադարձնել  ցանկը ՀՀ աշխատանքի և սոցիալական հարցերի նախարարության հաստատմանը,
	Ընդունվել է ի գիտություն: Տեղեկատվությունը փոխանակվելու է ՀՀ կառավարության 2014 թվականի հունվարի 30-ի N 145-Ն որոշման N 7 հավելվածով նախատեսված կարգով` ըստ անհրաժեշտության նաև համատեղ համաձայնեցված ձևաչափով, որում կներառվեն ինչպես բաժանորդական հաշվառման քարտերի, այնպես էլ հասցեների նույնականացման հետ կապված դրույթներ: 
	

	
	4) ցանկերում ընդգրկել միայն միաֆազ (0.22 կՎ լարման) էլեկտրասնուցում ունեցող բնակիչ բաժանորդներին,
	Չի ընդունվել, քանի որ չի բխում ՀՀ հանրային ծառայությունները կարգավորող հանձնաժողովի 23.12.2016թ. N 422Ն որոշման պահանջներից:
	

	
	5) ՀՀ աշխատանքի և սոցիալական հարցերի նախարարությանը՝ եռօրյա ժամկետում ստուգել ցանկը, հաստատել այն և տրամադրել «Հայաստանի էլեկտրական ցանցեր» փակ բաժնետիրական ընկերությանը:
	Չի ընդունվել: Նախագծով առաջարկվում է  սահմանված կարգով ստացված ցուցակներում ընդգրկված ընտանիքների տվյալները ճշտել  սոցիալական աջակցության տարածքային գործակալությունների (բաժինների) միջոցով`   «Գազպրոմ Արմենիա» և «Հայաստանի էլեկտրական ցանցեր» փակ բաժնետիրական ընկերությունների ներկայացուցիչների հետ:
	

	«Հայաստանի էլեկտրական ցանցեր» ՓԲԸ 27.03.2017թ. N       05-ԿՀ 04/1035
	առաջարկություններ ու դիտողություններ չունի:


	
	

	Երևանի քաղաքապետարան
10.02.2017թ. N         01/7-6030հ
	առաջարկություններ և դիտողություններ չկան:
	Ընդունվել է ի գիտություն:
	


